Интаын шоныд сетан кадколаст вежлӧ дасьтысьӧм да уджӧдӧм серти серпассӧ позьӧ ладмӧдны 

Тадзи донъяліс удж серти сӧвещаниелысь кывкӧртӧдъяс Коми Республикаса Юралысьлысь могъяс недыр олӧмӧ пӧртысь Сергей Гапликов.

Дінмуса юрнуӧдысь пасйис, мый тӧв кежлӧ дасьтысьӧмын карын эмӧсь кутшӧмсюрӧ мытшӧдъяс, но найӧ абу вывті омӧльӧсь. Татчӧ, торйӧн нин, пырӧны колана мында ломтасӧн да мукӧд рӧскод да дзоньтасян материалӧн могмӧдӧм.

«Гӧгӧрвоана, мый эмӧсь торъя мытшӧдъяс, найӧс позьӧ гӧгӧрвоны — век оз тырмы сьӧм, эм и мукӧд нюанс. Но ми аддзим сэтшӧм механизмъяс, кутшӧмъяс отсаласны талун Инталы чинтыны финансӧвӧй нагрузкасӧ да тӧвся кадколастӧ видзны ресурсъяс, кутны резерв, мый вермас отсавны сэк, ен мед видзас, лоас кӧ кутшӧмкӧ виччысьтӧмтор да места вылын ӧдйӧ бырӧдны водзӧ паськалӧмысь», - пасйис Сергей Гапликов.

